Sími á skrifstofu FAAS : 533 1088
Sími formanns: 898 5819 
Móttaka minningarkorta, upplýsingar og ráðgjöf í sama síma.

Netföng (e-mail): faas@alzheimer.is; skrifstofa@alzheimer.is 
Póstfang: Hátún 10, b – 105 Reykjavík
Vefsíða: www.alzheimer.is
              Minningarkort 
Móttaka minningakorta félagsins er í síma 533 1088 og á netfanginu faas@alzheimer.is Minningarkortin eru einnig fáanleg í Blómabúð Akureyrar, í Blómabúðinni Akur á Akureyri og í Bókabúð Eymundsson við Hafnarstræti á Akureyri.
              Bækur og bæklingar
Ýmsar bækur um heilabilun eru til sölu á skrifstofu félagsins, hægt er að nálgast þær þar eða fá þær sendar. Einnig eru ýmsir bæklingar um efnið sem félagið afhendir án kostnaðar. Upplýsingar í síma 533 1088 og á netfangi skrifstofa@alzheimer.is  
Hugarhvarf- lífið heldur áfram

DVD fræðslumynd um heilabilun "Hugarhvarf -  lífið heldur áfram með heilabilun" er nú aftur fáanleg hjá félaginu, en myndin hefur verið uppseld um hríð. Myndin er ætluð til fræðslu ættingja og umönnunaraðila fólks sem greinist með heilabilun. Hægt er að panta myndina hjá FAAS í síma 533-1088 eða á netfanginu skrifstofa@alzheimer.is. Myndin kostar 4000.- kr. + sendingakostnaður.

Tenglar FAAS á landsbyggðinni
Á Akureyri:       Hrefna Brynja Gísladóttir sími: 895-1174 og Halldóra     

                            Vébjörnsdóttir sími: 862-3281
Á Sauðárkróki: Helga Sigurbjörnsdóttir sími: 868-5381 og María  

                            Ásgrímsdóttir sími: 869-447

Félag áhugafólks og aðstandenda 

Alzheimerssjúklinga og annarra 

skyldra sjúkdóma
 
Aðalfundur FAAS 2010 
Verður haldinn mánudaginn þann 10. maí 2010 á Grand Hóteli        Sigtúni 38, 105 Reykjavík og hefst hann stundvíslega kl. 20:00 
Húsið erður opnað kl. 19:30
Dagskrá

1. Fundur settur; María Th. Jónsdóttir formaður

2. Skýrslur afmælis- og laganefndar FAAS
3. Venjuleg aðalfundarstörf
4. Önnur mál
Aðalfundurinn - þar með taldar kaffiveitingar - er í boði lyfjafyrirtækisins Lundbeck á Íslandi

Vakin er athygli á að samkvæmt lögum FAAS hafa þeir einir rétt til að sitja aðalfund sem lokið hafa greiðslu árgjalds liðins árs. 
Kæru félagar
Tíminn líður fljótt, þessu starfsári er að ljúka og 25. aðalfundur FAAS verður haldinn 10 maí n.k.

Í tilefni 25 ára afmælisins ákvað stjórn FAAS að skipa 5 manna afmælisnefnd sér til aðstoðar við að gera afmælisárið fjölbreytt og skemmtilegt. Félagið var stofnað um miðjan mars 1985.  Þann 14. Mars sl. var þeim sem stóðu að stofnun FAAS, þeim sem verið hafa formenn, framkvæmdastjórar, þeim sem setið hafa í stjórn félagsins og öðrum þeim sem hafa tekið virkann þátt í að byggja upp og styrkja félagið á þessum 25 árum frá stofnun þess, boðið til afmælisveislu. Gerði Pálmadóttur sem var fyrsti formaðurinn var færð gjöf og hún gerð að heiðursfélaga FAAS. Sú fyrsta sem hlýtur þann titil. Þetta var hin veglegasta veisla. Drengjakór Reykjavíkur í Hallgrímskirkju og Magnús Kjartansson gáfu sína fallegu tónlist. Matborðið og HS orka gáfu glæsilegar veitíngar. Velunnari FAAS sem ekki vill láta nafn síns getið gaf fjámuni til að greiða fyrir leigu á sal. Var svo veislugestum boðið að heimsækja Hlíðabæ sem var fyrsta sérhæfða dagþjálfunin sem var opnuð fyrir þrýsting frá félaginu. Þar var FAAS færð falleg gjöf sem var búin til af heimilisfólki þar. Þetta boð var það fyrsta  sem verður á dagskrá á afmælisárinu FAAS þakkar af heilum hug allar þessar myndarlegu gjafir og þann vinarhug sem þeim fylgja.
 

Kæru félagar, með þessum aðalfundi lýkur mínu 15 ára starfi sem formaður FAAS.  Á þessum tímamótum er mér þakklæti í huga til ykkar sem ég hef átt svo gott samstarf með. Mikið hefur  áunnist og það er ekki síst ykkur að þakka. Það dýrmætasta sem hvert félag á eru félagarnir.  Þakka ykkur kærlega fyrir að ég fékk að starfa með ykkur þessi ár

Bestu kveðjur frá stjórn 
María Theódóra   
Aðalfundur FAAS                                                                       Aðalfundur félagsins verður síðasti fundurinn á þessum vetri og eru félagsmenn hvattir til að fjölmenna og taka þátt í afgreiðslu nýrra laga og kjósa fólk til stjórnarsetu. Vetrarstarfið mun hefjast af fullum krafti í september. Samkvæmt venju verða haldnir nokkrir fræðslufundir með blönduðu fræðsluefni og ef félagsmenn hafa óskir eða ábendingar um áhugavert efni eru þeir hvattir til að hafa samband í síma 533 1088 eða á netfangið  skrifstofa@alzheimer.is      
Tenglastarf á Landsbyggðinni

Eins og áður hefur verið sagt frá, vinnur FAAS að uppbyggingu tenglanets um landið. Nú þegar eru tenglar á Akureyri og á Sauðárkróki og tenglar á Seyðisfirði eru á næsta leyti. Markmiðið er að með tíð og tíma verði tenglar við FAAS vítt um landið sem hafi skipulagt samstarf sín á milli og við FAAS. Stefnt er að því að á hverjum stað verði a.m.k. tveir tenglar, annarvegar úr hópi aðstandenda og hinsvegar úr hópi fólks sem starfar að málefnum fólks með heilabilun. Tilgangur með tengslanetinu er sá, að fólk geti leitað eftir upplýsingum og aðstoð hvert á sínu svæði auk þess sem tenglarnir munu standa fyrir opnum fræðslu- og upplýsingafundum í samvinnu við FAAS. Það er von okkar að á þennan hátt verði auðveldara að koma til móts við óskir og þarfir félagsmanna utan Stór-Reykjavíkursvæðisins. Á næstunni verður fræðslu- og upplýsingafundur á Ísafirði og vonandi koma fyrstu tenglar á Vestfjörðum til liðs við FAAS í kjölfar þess fundar.
Norræn öldrunarráðstefna

20. Norræna öldrunarráðsefnan (the 20th Nordic Conference) verður haldin í Reykjavík dagana 30. maí – 2. júní n.k. Ráðstefnan ber yfirheitið “Healthy Aging in the 21st Century”.  Nánari upplýsingar er að finna á www.congress.is/20nkg. Áhugasamir eru hvattir til að skrá sig til þátttöku fyrir 30. apríl,  þar sem þátttökugjald hækkar úr kr. 65.000 í kr. 78.000 eftir það.

              .
Tillögur að breytingum á lögum FAAS
Á liðnu hausti samþykkti stjórn FAAS að setja á laggirnar nefnd til að endurskoða lög félagsins. Nefndina skipuðu Daníel Isebarn Ágústsson lögfræðingur sem var formaður nefndarinnar, tveir  fulltrúar félagsmanna þau Hrafn Magnússon og Guðríður Ottadóttir og  tveir fulltrúar úr stjórn FAAS þær Fanney E. Proppe og Sigurbjörg A. Guttormsdóttir. Nefndin lauk störfum í lok mars og lagði tillögur sínar fyrir stjórn FAAS sem samþykkti tillögurnar með lítilsháttar breytingum á fundi sínum þann 12. apríl. Fréttabréfinu fylgja drög að lagabreytingum og verða þau kynnt og borinn undir aðalfund félagsins þann 10. maí nk. Gildandi lög félagsins er hægt að nálgast á heimasíðu FAAS:  www.alzheimer.is 
